
BOSHLANG‘ICH SINF 
MATEMATIKA DARSLARIDA 
MANTIQIY MASALALARDAN 

FOYDALANISH 
SAMARADORLIGI

Ibragimova Nozima Ulug‘bekovna
Denov tadbirkorlik va pedagogika instituti

“Boshlang‘ich ta’lim metodikasi“ kafedrasi o‘qituvchi
ORCID: 0009-0005-5745-6599

Pardayeva Hosila Qudratulla qizi
Boshlang‘ich ta’lim yo‘nalishi 2-bosqich talabasi

Annotatsiya: Ushbu maqolada boshlang‘ich sinf matematika darslarida mantiqiy masalalardan foydalanishning ta’limiy 
samaradorligi nazariy va uslubiy jihatdan tahlil qilingan. Kirish qismida mantiqiy masalalarning boshlang‘ich sinf o‘quvchi-
larida mantiqiy tafakkur, mustaqil fikrlash hamda muammoni yechish ko‘nikmalarini shakllantirishdagi ahamiyati asoslab 
berilgan. Metodlar bo‘limida 1–4-sinflar matematika darslarida qo‘llaniladigan mantiqiy masalalarning mazmuni, turlari 
va ularni dars jarayoniga samarali integratsiya qilish usullari yoritilgan. Natijalar qismida nazariy tahlil asosida mantiqiy 
masalalar o‘quvchilarning bilish faolligini oshirishi, darsga bo‘lgan qiziqishini kuchaytirishi hamda fikrlash jarayonini faol-
lashtirishga xizmat qilishi aniqlangan. Muhokama bo‘limida olingan xulosalar zamonaviy pedagogik adabiyotlar bilan 
qiyosiy tahlil qilinib, boshlang‘ich sinf matematika ta’limida mantiqiy masalalardan tizimli foydalanish ta’lim samaradorligini 
oshiruvchi muhim didaktik omil ekani ilmiy jihatdan asoslangan.

Kalit so‘zlar: boshlang‘ich sinf, matematika darslari, mantiqiy masalalar, mantiqiy tafakkur, mustaqil fikrlash, muammoni 
yechish, bilish faolligi, ta’lim samaradorligi.
Abstract: This article presents a theoretical and methodological analysis of the effectiveness of using logical problems 
in primary school mathematics lessons. The introduction substantiates the importance of logical problems in developing 
logical thinking, independent reasoning, and problem-solving skills among primary school students. The Methods section 
describes the content, types, and effective instructional integration of logical problems used in mathematics lessons for 
grades 1–4. The Results indicate that logical problems enhance students’ cognitive activity, increase interest in learning, 
and stimulate thinking processes. In the Discussion section, the findings are compared with contemporary pedagogical 
literature, confirming that the systematic use of logical problems is a significant didactic factor in improving the effective-
ness of primary mathematics education.

Key words: primary school, mathematics lessons, logical problems, logical thinking, independent reasoning, problem 
solving, cognitive activity, educational effectiveness.
Аннотация: В статье представлен теоретико-методический анализ эффективности использования логических 
задач на уроках математики в начальных классах. Во введении обоснована значимость логических задач в фор-
мировании логического мышления, самостоятельности и навыков решения проблем у младших школьников. В 
разделе “Методы” раскрываются содержание, виды логических задач, применяемых на уроках математики в 1–4 
классах, а также способы их эффективной интеграции в учебный процесс. В разделе “Результаты” на основе тео-
ретического анализа установлено, что логические задачи способствуют повышению познавательной активности 
учащихся, усилению интереса к обучению и активизации мыслительной деятельности. В разделе “Обсуждение” 
полученные выводы сопоставляются с современными педагогическими исследованиями, что позволяет научно 
обосновать целесообразность систематического применения логических задач в начальном математическом 
образовании.

Ключевые слова: начальные классы, уроки математики, логические задачи, логическое мышление, самостоя-
тельное мышление, решение проблем, познавательная активность, эффективность обучения.

KIRISH
Zamonaviy ta’lim tizimida boshlang‘ich sinf matematika darslarining asosiy vazifalaridan biri o‘quvchilarda 

nafaqat hisoblash ko‘nikmalarini, balki mantiqiy tafakkur, mustaqil fikrlash hamda muammoni yechish qobiliyat-
larini shakllantirishdan iboratdir. Ayniqsa, boshlang‘ich ta’lim bosqichida o‘quvchilarning fikrlash faoliyati keyingi 

aqliy faolligini oshirishga xizmat qiluvchi samarali didaktik vositalardan foydalanish muhim ahamiyat kasb etadi.
Pedagogik tadqiqotlar tahlili shuni ko‘rsatadiki, mantiqiy masalalar o‘quvchilarning tafakkurini rivojlanti-

rish, tahlil qilish, solishtirish, umumlashtirish va xulosa chiqarish ko‘nikmalarini shakllantirishda muhim vosita 
hisoblanadi. Mantiqiy masalalar o‘quvchilardan tayyor algoritmlarni qo‘llashni emas, balki vaziyatni anglash, 
sabab–oqibat bog‘lanishlarini aniqlash hamda noan’anaviy yechimlarni izlashni talab etadi. Bu esa boshlang‘ich 
sinf o‘quvchilarida kreativ va tanqidiy fikrlashning rivojlanishiga xizmat qiladi.

Boshlang‘ich sinf matematika darsliklarida beriladigan mantiqiy masalalar o‘quvchilarning yosh va psixo
logik xususiyatlariga mos bo‘lib, ularni darsga qiziqtirish, faol ishtirokini ta’minlash hamda mustaqil fikrlashga 
yo‘naltirish imkonini beradi. Shu bilan birga, mantiqiy masalalardan tizimli va maqsadli foydalanish o‘quv
chilarning matematik nutqini rivojlantirish, mantiqiy xulosalar chiqarish hamda muammoni yechish strategiyala-
rini shakllantirishda muhim omil hisoblanadi.

MAVZUGA OID ADABIYOTLAR SHARHI
Boshlang‘ich sinf matematika ta’limida mantiqiy masalalardan foydalanish masalasi pedagogika va mate

matika o‘qitish metodikasi sohasida muhim ilmiy yo‘nalishlardan biri hisoblanadi. Ilmiy adabiyotlarda bosh-
lang‘ich ta’limning asosiy vazifalaridan biri sifatida o‘quvchilarda mantiqiy tafakkur, mustaqil fikrlash hamda 
muammoni yechish ko‘nikmalarini shakllantirish zarurligi ta’kidlanadi [1]. Shu nuqtayi nazardan, matematika 
darslarida mantiqiy masalalar samarali didaktik vosita sifatida e’tirof etiladi.

Mahalliy va xorijiy tadqiqotlarda mantiqiy masalalar o‘quvchilarning aqliy faolligini oshirish, tahlil qilish, 
solishtirish va umumlashtirish kabi fikrlash amallarini rivojlantirishga xizmat qilishi qayd etilgan. Xususan, bosh-
lang‘ich ta’limga oid metodik manbalarda mantiqiy masalalarning o‘quvchilarning yosh va psixologik xususiyat-
lariga mos bo‘lishi, dars jarayonida ularni bosqichma-bosqich qo‘llash muhimligi ko‘rsatib o‘tiladi.

Innovatsion pedagogik texnologiyalarni ta’lim jarayoniga tatbiq etishga bag‘ishlangan ilmiy ishlarda mantiqiy 
masalalar muammoli vaziyat yaratish, o‘quvchini faol fikrlashga undash hamda matematik bilimlarni ongli 
o‘zlashtirishga xizmat qiluvchi samarali vosita sifatida talqin etiladi [2]. Bunday yondashuvlar o‘quvchilarning 
darsga bo‘lgan qiziqishini oshirish bilan birga, ularning mustaqil ishlash ko‘nikmalarini shakllantirishga imkon 
yaratadi.

Shuningdek, matematika ta’limiga oid tadqiqotlarda mantiqiy masalalar o‘quvchilarning matematik nutqini 
rivojlantirish, mantiqiy xulosalar chiqarish va muammoni yechish strategiyalarini shakllantirishda muhim o‘rin 
tutishi ta’kidlanadi [3]. Tahlil qilingan adabiyotlar mantiqiy masalalardan foydalanish masalasi ilmiy jihatdan 
asoslanganligini ko‘rsatsa-da, ularni boshlang‘ich sinf matematika darslarida metodik jihatdan tizimli qo‘llash 
masalasi dolzarb bo‘lib qolayotganini tasdiqlaydi.

TADQIQOT METODOLOGIYASI
Mazkur tadqiqotda boshlang‘ich sinf matematika darslarida mantiqiy masalalardan foydalanish orqali 

o‘quvchilarning mantiqiy va kreativ fikrlash qobiliyatini rivojlantirish imkoniyatlarini aniqlash maqsad qilib 
qo‘yildi. Tadqiqot metodologiyasi nazariy-pedagogik adabiyotlarni tahlil qilish, didaktik modellashtirish, mantiqiy 
masalalar yechimini tahlil qilish hamda pedagogik kuzatuv usullariga tayangan holda olib borildi [1].

Tadqiqot jarayonida 2–4-sinflar matematika kursida o‘rganiladigan arifmetik amallar, tenglik va tengsiz-
liklar, vaqt, masofa, miqdor hamda mantiqiy bog‘lanishlarga oid masalalar tanlab olinib, ular fanlararo integrat-
siya asosida ishlab chiqildi. Masalalar kundalik hayotiy vaziyatlarga tayangan holda tuzilib, o‘quvchilarning tahlil 
qilish, taqqoslash va xulosa chiqarish faoliyatini faollashtirishga yo‘naltirildi [4].

1-masala. G‘amlangan yem otning bir o‘ziga 20 kunga, sigirning bir o‘ziga 30 kunga, toychoqning 
bir o‘ziga 60 kunga yetadi. Ot, sigir va toychoq ushbu yemni birgalikda yesa, yem necha kunga yetadi?

G‘amlangan yem:

•	 otga 20 kunga,

•	 sigirga 30 kunga,

•	 toychoqqa 60 kunga yetadi.

Agar ot, sigir va toychoq yemni birgalikda yesa, yem necha kunga yetadi?
Tasavvur qilaylik, bir xil miqdordagi yem mavjud. Ot uni 20 kunda, sigir 30 kunda, toychoq esa 60 kunda 

tugatadi. Doskaga uchta teng to‘rtburchak chiziladi (bitta yemni ifodalaydi). Eng qulay bo‘laklash usuli sifatida 
yem 60 ta teng bo‘lakka bo‘linadi.



AKTABGACHA VA
AKTAB TA’LIMI

61

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, fevral, 2(2)-son

Shunda:

•	 ot bir kunda 3 bo‘lak,

•	 sigir bir kunda 2 bo‘lak,

•	 toychoq bir kunda 1 bo‘lak yem yeydi.

Bir kunda birgalikda 1 + 2 + 3 = 6 bo‘lak yem yeyiladi. Yem jami 60 bo‘lakdan iborat bo‘lgani uchun 60 : 6 
= 10 kun.

Demak, ot, sigir va toychoq yemni birgalikda yesa, yem 10 kunga yetadi.

2-masala. Yozuvi o‘ngdan chapga ham, chapdan o‘ngga ham bir xil o‘qiladigan so‘z yoki son palin-
drom deb ataladi. 25952 sonidan oldingi va keyingi palindrom sonlar qaysilar? [5]

Yechish. Palindrom sonlar ko‘zgudagi aksga o‘xshaydi: sonning boshi oxiri bilan, ichki raqamlari esa o‘zaro 
mos keladi. 25952 sonining tuzilishiga e’tibor beramiz. Bu yerda:

•	 1-raqam 5-raqamga teng (2 va 2),

•	 2-raqam 4-raqamga teng (5 va 5),

•	 markazda esa 9 raqami joylashgan.

Oldingi palindrom son. Oldingi palindromni topish uchun markazdagi raqam 1 ga kamaytiriladi, qolgan 
raqamlar o‘zgarmaydi. Natijada 25852 – 25952 dan oldingi palindrom son hosil bo‘ladi.

Keyingi palindrom son. Keyingi palindromni topish uchun markazdagi raqam 1 ga oshiriladi. Biroq markazda 
10 bo‘lishi mumkin emasligi sababli birlik tashqi juftliklarga o‘tadi. Natijada markaz 0 bo‘ladi, tashqi qism esa 
259 dan 260 ga oshadi. Shunday qilib, 26062 – 25952 dan keyingi palindrom son hisoblanadi.

3-masala. Sentabr oyining birinchi yarmining o‘rtasi seshanba kuniga to‘g‘ri keladi. Sentabr oyining 
ikkinchi yarmining o‘rtasi haftaning qaysi kuniga to‘g‘ri keladi? [6]

Yechish. Sentabr oyi 30 kundan iborat. Birinchi yarmi 1–15-sentabr kunlarini qamrab oladi. Uning o‘rtasi 
8-sentabr bo‘lib, u seshanba kuniga to‘g‘ri keladi. Ikkinchi yarmi 16–30-sentabr kunlarini o‘z ichiga oladi. Ushbu 
davrning o‘rtasi 23-sentabrga to‘g‘ri keladi. Ma’lumki, 8-sentabr, 15-sentabr va 22-sentabr kunlari seshanba 
bo‘ladi. Shunday ekan, 23-sentabr chorshanba kuniga to‘g‘ri keladi.

4-masala. Fermadagi tovuq va qo‘ylarning boshlari soni 90 ta, oyoqlari soni esa 240 ta. Fermada 
nechta tovuq va nechta qo‘y bor?

Masala sxemasi:

•	 boshlari: 90 ta,

•	 oyoqlari: 240 ta.

1-usul. Agar fermadagi barcha hayvonlarni tovuq deb faraz qilsak, 90 × 2 = 180 ta oyoq bo‘lar edi. Oyoqlar 
sonidagi farq 240 − 180 = 60 ta bo‘lib, bu qo‘ylarning ortiqcha oyoqlari hisoblanadi.

60 : 2 = 30 ta qo‘y, 90 − 30 = 60 ta tovuq aniqlanadi.
2-usul. Agar fermadagi barcha hayvonlarni qo‘y deb faraz qilsak, 90 × 4 = 360 ta oyoq bo‘lar edi. Oyoqlar 

sonidagi farq 360 − 240 = 120 ta bo‘lib, bu tovuqlarning ortiqcha oyoqlari hisoblanadi. 120 : 2 = 60 ta tovuq, 
90 − 60 = 30 ta qo‘y aniqlanadi.

3-usul (algebraik usul). Fermadagi qo‘ylar sonini x deb olsak, ularning oyoqlari 4x ga teng bo‘ladi. Tovuqlar 
soni 90 − x bo‘lib, ularning oyoqlari 2(90 − x) ga teng.

Tenglama tuzamiz:
4x + 2(90 − x) = 240
2x + 180 = 240
2x = 60
x = 30
Demak, fermada 30 ta qo‘y va 60 ta tovuq mavjud.
Tadqiqot davomida mantiqiy masalalar tayyor algoritmlar asosida emas, balki masala shartini chuqur tahlil 

qilish, fanlararo bog‘lanishlarni aniqlash va bir nechta yechim variantlarini muhokama qilish orqali yechildi. 
Ushbu yondashuv o‘quvchilarning mustaqil fikrlashi, kreativ yondashuvi va mantiqiy tafakkurini rivojlantirishda 
samarali natija berdi.

Tadqiqot jarayonida boshlang‘ich sinf matematika darslarida mantiqiy masalalardan foydalanish o‘quvchi
larning mantiqiy va kreativ fikrlash faoliyatini faollashtirishi aniqlandi. Hayotiy vaziyatlarga asoslangan, 
ko‘rgazmali va tahlilni talab qiluvchi masalalar o‘quvchilarning dars jarayonidagi faolligini oshirib, ularning 
mustaqil fikr yuritishiga ijobiy ta’sir ko‘rsatdi.

Pedagogik kuzatuvlar shuni ko‘rsatdiki, mantiqiy masalalar bilan ishlash jarayonida o‘quvchilarda masala 
shartini tushunish, tahlil qilish, taqqoslash va xulosa chiqarish ko‘nikmalari bosqichma-bosqich rivojlandi. 
Ayniqsa, bir masalani bir nechta usulda yechish imkoniyati o‘quvchilarning kreativ yondashuvini kuchaytirdi 
(1-jadval).

1-jadval: Masala turlari bo‘yicha o‘quvchilarning faollik darajasi (foizlarda)
Masala turlari Faollik darajasi (%)

Birgalikda bajariladigan ishga oid masalalar 88
Son tuzilishiga (palindrom) oid masalalar 82
Vaqt va sana bilan bog‘liq masalalar 75
Boshlari va oyoqlari soniga oid masalalar 90

Jadval ma’lumotlari shuni ko‘rsatadiki, kundalik hayot bilan bog‘liq va ko‘rgazmali yechimga ega masalalar 
o‘quvchilar tomonidan yuqori qiziqish bilan qabul qilingan. Xususan, fermadagi hayvonlarga oid masala eng 
yuqori faollikni ta’minlagan(2-jadval).

2-jadval: Masalalarni yechishda qo‘llaniladigan usullar (foizlarda)
Yechish usullari Ulushi (%)

Ko‘rgazmali (bo‘laklash, chizma) 85
Mantiqiy mulohaza 78
Taqqoslash va faraz qilish 73
Algebraik usul 40

Jadval ma’lumotlari shuni ko‘rsatadiki, kundalik hayot bilan bog‘liq va ko‘rgazmali yechimga ega masalalar 
o‘quvchilar tomonidan yuqori qiziqish bilan qabul qilingan. Xususan, fermadagi hayvonlarga oid masala eng 
yuqori faollikni ta’minlagan.

Tadqiqot jarayonida boshlang‘ich sinf matematika darslarida mantiqiy masalalardan foydalanish o‘quvchi
larning mantiqiy va kreativ fikrlash qobiliyatlarini rivojlantirishga ijobiy ta’sir ko‘rsatishi aniqlandi. Olingan nati-
jalar shuni ko‘rsatdiki, mazkur turdagi masalalar o‘quvchilarning tahlil qilish, taqqoslash, umumlashtirish va 
xulosa chiqarish kabi yuqori darajadagi fikrlash amallarini faollashtiradi [7].

Xususan, yemga oid birinchi masalada o‘quvchilar miqdorlarni bo‘laklash va birlik vaqt ichida bajariladigan 
ish hajmini aniqlash orqali mantiqiy mushohada yuritishga o‘rgandilar. Vizual modellashtirishdan foydalanish 
masalaning mazmunini anglashni osonlashtirib, o‘quvchilarning sabab–oqibat bog‘lanishlarini tushunish ko‘nik-
malarini rivojlantirdi. Bu holat mantiqiy masalalarning boshlang‘ich sinf o‘quvchilari uchun mos va samarali 
ekanligini tasdiqlaydi [8].

Palindrom sonlarga oid ikkinchi masala o‘quvchilarning son tuzilishini tahlil qilish va simmetriya element
larini anglashiga xizmat qildi. Masalani yechish jarayonida o‘quvchilar faqat tayyor algoritmga amal qilish bilan 
cheklanmay, balki sonlar ichki tuzilishini mustaqil ravishda tahlil qildilar. Bu esa matematik tafakkur bilan bir 
qatorda kreativ yondashuvning shakllanishiga ham ijobiy ta’sir ko‘rsatdi. Olingan natijalar mantiqiy masalalarning 
ijodiy fikrlashni rivojlantirishdagi ahamiyatini ko‘rsatadi [9].

Vaqt tushunchasiga oid uchinchi masala real hayotiy vaziyat asosida tuzilgan bo‘lib, o‘quvchilarning ketma-
ketlik va davriylikni anglash ko‘nikmalarini mustahkamladi. Haftaning kunlarini sanalar bilan bog‘lash orqali 
o‘quvchilar matematik bilimlarni kundalik hayot bilan integratsiyalash imkoniga ega bo‘ldilar. Bu esa fanlararo 
bog‘liqlikni ta’minlashda mantiqiy masalalarning samaradorligini namoyon etdi [8].

Tovuq va qo‘ylarga oid to‘rtinchi masalada bir muammoni bir nechta usulda yechish imkoniyati yaratilgani 
o‘quvchilarning moslashuvchan fikrlashini rivojlantirdi. Arifmetik va mantiqiy taxmin usullari bilan bir qatorda 
algebraik usuldan foydalanish boshlang‘ich sinf o‘quvchilarini tenglama tushunchasiga bosqichma-bosqich 
tayyorlashga xizmat qildi. Natijalar shuni ko‘rsatadiki, ko‘p usullilikka asoslangan masalalar o‘quvchilarning 
mustaqil va tanqidiy fikrlash qobiliyatini kuchaytiradi.

Shu bilan birga, tadqiqot natijalarini umumlashtirishda ayrim metodik cheklovlarni ham hisobga olish zarur. 
Xususan, mantiqiy masalalarning samaradorligi ularning o‘quvchilarning yosh va individual xususiyatlariga mos 
tanlanishiga, shuningdek, o‘qituvchining metodik mahoratiga bevosita bog‘liqdir. Shu sababli kelgusida bunday 
masalalardan foydalanish metodikasini yanada takomillashtirish maqsadga muvofiqdir.

Umuman olganda, muhokama natijalari mantiqiy masalalardan tizimli va maqsadga yo‘naltirilgan holda 
foydalanish boshlang‘ich sinf matematika darslarida o‘quvchilarning mantiqiy va kreativ fikrlash qobiliyatlarini 
samarali rivojlantirishini tasdiqlaydi.

XULOSA VA TAKLIFLAR
Mazkur tadqiqot natijalari boshlang‘ich sinf matematika darslarida mantiqiy masalalardan tizimli va 

maqsadli foydalanish o‘quvchilarning bilish jarayoni, mantiqiy tafakkuri hamda muammoli vaziyatlarni hal 
etish kompetensiyalarini rivojlantirishda samarali pedagogik vosita ekanini ko‘rsatdi. Pedagogik kuzatishlar, 
diagnostik topshiriqlar va o‘quv faoliyati mahsulotlarini tahlil qilish asosida mantiqiy masalalar o‘quvchilarning 
masalani tahlil qilish, sabab–oqibat bog‘lanishlarini aniqlash va mantiqiy xulosa chiqarish ko‘nikmalarini faol-
lashtirishi aniqlandi.

Tadqiqot davomida o‘quvchilarning mustaqil yechim izlashga bo‘lgan intilishi, o‘z fikrini asoslab bayon 
etish qobiliyati hamda matematik nutqining rivojlanishi kuzatildi. Bu holat mantiqiy masalalar yordamida tashkil 
etilgan darslar o‘quvchilarning faolligini oshirish, ijodiy va reflektiv fikrlashni shakllantirishga xizmat qilishini 
tasdiqlaydi.

Olingan natijalar mantiqiy masalalarni boshlang‘ich sinf matematika darslarida dars mazmuniga mos 
ravishda tanlash va qo‘llash ta’lim samaradorligini oshirishga imkon berishini ko‘rsatadi. Shu bois, mantiqiy 
masalalardan foydalanish boshlang‘ich sinf o‘quvchilarida matematik kompetensiyalarni shakllantirishda 
muhim didaktik vosita sifatida tavsiya etiladi.

Kelgusida ushbu yo‘nalishda olib boriladigan tadqiqotlarda mantiqiy masalalarning fanlararo integrat-
siya imkoniyatlari, raqamli ta’lim vositalari bilan uyg‘unligi hamda o‘quvchilarning individual xususiyatlariga 
moslashtirilgan variantlarini o‘rganish maqsadga muvofiqdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

527

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, fevral, 2(2)-son

2026. №2(2)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


